
Rezultati ornitoloških istraživanja gradskog parka 
“Betanija” sa osvrtom na uticaje na staništa ptica
ZLATKO ONEŠĆUK1

Originalni naučni rad

Onešćuk, Z., 2021/2022: Results of ornithological research of “Betanija” city 
park with short review on pressures on bird habitats

This paper presents the results of eighteen months of ornithological surveys 
in “Betanija” city park, Sarajevo, Bosnia and Herzegovina. The main goal of 
the paper is to add to the knowledge of the bird species in the city park and 
popularisation of birdwatching. Indirectly, as the birds are good indicators of 
changes in ecosystems, this paper can serve as basic data for future monitoring. 
Also it can be one of the arguments that fights the ever-growing threats of 
urbanization. 

UVOD

Aktuelna istraživanja koja uključuju podatke iz preko 1000 evropskih gradova 
(Kivimäki et al., 2021) pokazuju da bi se izgradnjom više parkova mogli spasiti 
životi hiljada ljudi. Međutim, smatra se da oko 62% stanovništva nema pristup 
zelenim površinama. Prema Urban Alliance, savezu članica Međunarodne unije 
za zaštitu prirode, koja promoviše socijalno uključene, ekonomski odgovorne i 
okolišno održive gradove, svi gradovi bi se prilikom planiranja trebali voditi pra-
vilom 3-30-300. Ovo pravilo, koje je prvi objavio van den Bosch (2021), znači da 
svaka osoba iz svoga doma treba vidjeti barem tri stabla, da 30% površine svakog 
naselja treba biti pokriveno krošnjama drveća, i da šumske ili vodene površine 
od najmanje 0,5 hektara ne bi smjele biti udaljene više od 300 metara od svakog 
doma. Do sada je dokazana veza urbanog zelenila sa pojavom nižih temperatu-
ra u urbanim sredinama, smanjenjem zagađenosti zraka i buke, ali i mentalnim 
i fizičkim zdravljem stanovništva. Glavni cilj ovoga rada je doprinos poznavanju 
ornitofaune gradskog parka “Betanija” i može poslužiti kao polazna osnova za 
daljnji monitoring. S obzirom da se u zahvatu gradski park “Betanija” planira 
gradnja raznih objekata i uređenja zemljišta u narednom periodu se mogu pratiti 
promjene u broju vrsta i brojnosti ornitofaune. 

1 Ornitološko društvo “Naše ptice”, Semira Frašte 6, 71000 Sarajevo, naseptice@hotmail.com 

Slika 1. Obuhvat istraživanog područja sa dva 
transekta od 60 minuta
Picture 1. Survey area with two 60 minutes transects

MATERIJAL I METODE

Za posmatranje ptica ko-
rišten je dvogled Crossfire 
8×42, a determinacija je vr-
šena uz terenski priručnik 
(Svensson et al., 2009). Za fo-
todokumentaciju korištena je 
kamera CANON PowerShot 
SX430 IS sa 45× optičkim zu-
mom.

Istraživanja su vršena u 
periodu od oktobra 2020 do 
januara 2022 godine, veći-
nom u popodnevnim, a u ljet-
nom periodu i predvečernjim 
satima. Korištena je metoda 
transekta u trajanju od 60 
minuta kroz centralno pod-
ručje gradskog parka “Be-
tanija” (Sl. 1), po dva tran-
sekta za svaki od ukupno 14 
dana, te bilježenja usputnih 
opažanja, tako da istraživa-
nje obuhvata preko dvadeset 
izlazaka na teren pri čemu je 
sačinjena obimna fotodoku-
mentacija. 

 

Legenda: 
Obuhvat istraživanog 
područja; 
Transekti od 60 
minuta

Legend: 
Borders of surveyed 
area; 
60 minute transects

Za tumačenje statusa gnjezdarica korišteni su kodovi Evropskog atlasa gnjez-
darica 2 prema Herrando et al. (2013):

0. Ne gnijezdi (vrsta je opažena, ali se sumnja da je još uvijek migratorna ili 
ljetna negnjezdarica).

A. Moguće gniježđenje: 
A1	 Vrsta opažena unutar sezone gniježđenja u prikladnom staništu za 

gniježđenje; 
A2	 Pjevajući mužjak prisutan (ili se čuju glasanja gniježđenja) unutar 

sezone gniježđenja. 

B. Vjerovatno gniježđenje: 
B3	 Par opažen unutar sezone gniježđenja u prikladnom staništu za 

gniježđenje;
B4	 Pretpostavka postojanja stalnog teritorija kroz opažanje teritorijalnog 

ponašanja, zabilježenih na istom mjestu barem dva različita dana u 
razmaku od minimalno sedam dana ili više;

B5	 Udvaranje i svadbeno ponašanje; 
B6	 Posjećivanje vjerojatnog mjesta gnijezda; 
B7	 Uznemireno ponašanje ili upozoravajući zvukovi odraslih; 
B8	 Uočen goli trbuh jedinke opažene u ruci; 
B9	 Građenje gnijezda ili bušenje rupe za gniježđenje; 

C. Potvrđeno gniježđenje:
C10	Odvlačenje pažnje predatoru; 
C11	Pronalazak korištenog gnijezda ili olupina jaja (zauzetih ili položenih u 

vrijeme istraživanja); 
C12 Nedavno izlegnuti mladunci (čučavci) ili neovisni mladunaci (potrkušci); 
C13	Odrasli koji ulaze ili izlaze iz gnijezda u uvjetima koji ukazuju na zauzeto 

gnijezdo (uključujući visoka gnijezda ili rupe za gnijezda kod kojih se ne 
može vidjeti u samo gnijezdo) ili odrasla ptica viđena kod inkubacije; 

C14	Odrasli koji nose fekalnu vrećicu ili hranu za mlade; 
C15	Gnijezdo u kojem se nalaze jaja; 
C16	Gnijezdo u kojem se vide ili čuju mladi.

Opis istraživanog područja

Gradski park “Betanija” sa površinom od 143,7 ha se odlikuje dosta raznovr-
snim staništima što pogoduje bogatsvu ornitofaune. Južne dijelove čini uređen 
park sa asfaltnim i pješčanim stazama, mobilijarom za djecu, sport i sjedenje. 
Vegetaciju čini uobičajena parkovska dendroflora i košeni travnjaci. Centralni 

dio su prirodni pašnjaci na kojima se redovno napasa stoka i koji se kose jed-
nom do dva puta godišnje. Pašnjaci su ispresjecani drvenim pojasevima koji 
pretežno čine vrbe, uglavnom uz potočiće. Inače teren obiluje vodom koja se sli-
jeva u potok Sušica. Sjeverne dijelove dobrim dijelom čine oranice. Pored ma-
njih šumskih fragmenata jedan veći kompleks šume sa visokim stablima raznih 
vrsta zimzelene i listopadne dendroflore čini arboretum “Slatina”. Odmah do 
arboretuma nalazi se golf klub sa uređenim travnjacima. Velike površine su i 
pod zapuštenim voćnjacima, šikarama, raznom grmolikom vegetacijom i kupi-
nama. Na prostoru parka nalazi se i veliki broj povrtnjaka na kojima dosta vrsta 
ptica pronalazi hranu ili plijen.

REZULTATI 

U istraživanjima vršenim od oktobra 2020 do januara 2022 na području 
gradskog parka “Betanija” ukupno je identifikovanao 48 vrsta ptica (Tab. 1).

Po brojnosti vrsta i broja jedinki dominira porodica vrana (Corvidae) sa pet 
vrsta i preko 150 zabilježenih jedinki. Svraka (Pica pica) je najbrojnija sa preko 
80 jedinki koje je najlakše prebrojati u večernjim satima kada se okupljaju na 
tri ili četiri noćilišta unutar parka. Siva vrana (Corvus cornix) sa oko 60 jedinki 
i čavka (Corvus monedula) 12 jedinki najviše izbrojanih tokom jednog transekta, 
noće van granica parka “Betanija”. Za šojku (Garrulus glandarius) uočena je 
teritorija najmanje tri para, a za gavrana (Corvus corax), jedan par u arboretumu 
“Slatina”. Sive vrane i svrake u gradskom parku “Betanija” imaju idealne uslove i 
dominantne su vrste. Blizina kontejnera za otpad u kojima nalaze velike količine 
odbačene hrane i velika travnata površina, te oranice i povrtnjaci su razlozi 
velikog broja jedinki ove dvije vrste. Uočen je i poseban odnos sivih vrana sa 
stokom, gdje se bez ustezanja kreću po leđima ovaca i koza u potrazi za kožnim 
nametnicima kojima se hrane. Porodica zeba (Fringillidae) predstavljena je sa 
šest vrsta koje su uglavnom zimovalice ili prolaznice, osim žutarice (Serinus 
serinus) gdje je mužjak primjećen kako u kljunu nosi materijal za gnijezdo u 
aprilu mjesecu. Sjenice (Paridae) predstavljene su sa 4 vrste koje su stanarice i 
uglavnom se mogu sresti tokom cijele godine.

Na prostoru gradskog parka “Betanija” prisutne su i sve tri najčešće dnevne 
grabljivice ovih prostora: škanjac (Buteo buteo) tri jedinke, vjetruša (Falco 
tinnunculus) jedan par i kobac (Accipiter nisus), jedan par. Prisustvo ove tri vrste 
tokom većeg dijela godine pokazatelj je zadovoljavajućeg stanja ekosistema, te je 
potreban kontinuiran monitoring kako bi se pratilo kakve su posljedice planiranih 
zahvata na ornitofaunu.

Svakodnevno prisustvo tri jedinke sive čaplje (Ardea cinerea) tokom cijele 
godine na staništu koje nije karakteristično za ovu vrstu također ukazuje na 
zadovoljavajuće stanje ekosistema, te je potreban monitoring i ove vrste.

Tabela 1. Popis i sezonska distribucija vrsta
Table 1. List and seasonal distribution of species

Vrsta 
Species

Sezonska distribucija (mjesec)
Seasonal distribution (month)

I II III IV V VI VII VIII IX X XI XII
Anas platyrhynchos     • • • •         •  

Ardea cinerea •   • •             • •
Buteo buteo     • • •     • •   • •

Accipiter nisus •   • •             • •
Falco tinnunculus               •     • •

Gallinago gallinago     •                  
Columba livia f. domestica • • • • • • • • • • • •

Columba palumbus     • • •     • •     •
Streptopelia decaocto         •              

Cuculus canorus         •              
Dendrocopos major •       •           •  
Dendrocopos minor                     • •

Hirundo rustica             • • •      
Delichon urbicum               •        

Prunella modularis                       •
Erithacus rubecula •   •   •           • •

Phoenicurus phoenicurus               •        
Phoenicurus ochruros       •                

Saxicola rubetra               • •      
Saxicola rubicola     •                  

Turdus philomelos                     • •
Turdus merula •   •   •           • •

Sylvia atricapilla         •       •      
Sylvia communis         •       •      

Phylloscopus colybita       • •              
Regulus regulus         •           • •

Muscicapa striata         •     • •      
Parus major •       •     • •   • •

Cyanistes caeruleus •       •           • •
Poecile palustris •                   • •

Aegithalos caudatus       • •           • •
Sitta europea     •                  

Lanius collurio         •     • •      
Pica pica • • • • • • • • • • • •

Tabela 1. Nastavak sa prethodne stranice / Table 1. Continuation from previous page

Vrsta 
Species

Sezonska distribucija (mjesec)
Seasonal distribution (month)

I II III IV V VI VII VIII IX X XI XII
Garrulus glandarius •   •   •       •   • •

Corvus monedula •   • • •           • •
Corvus cornix • • • • • • • • • • • •
Corvus corax •   •                  

Sturnus vulgaris       • •              
Passer domesticus • • • • • • • • • • • •

Passer montanus                     • •
Carduelis cannabina         •              
Carduelis carduelis     •               • •

Carduelis spinus                       •
Chloris chloris               •       •

Serinus serinus     •                  
Coccothraustes coccothraustes •                   • •

Oenanthe oenanthe               •        

Od ukupno 48 zabilježenih vrsta, 36 su gnjezdarice od kojih su 23 stanarice. 
Od 36 vrsta gnjezdarica 26 je u statusu potvrđenog ili vjerovatnog gniježđenja po 
kriterijima koji se koriste za Evropski atlas gnjezdarica, a za 13 vrsta nije opaženo 
sa sigurnošću da se gnijezde unutar samih granica istraživanog područja. 
Zimovalica je 30, dok je u preletu zabilježeno 6 vrsta. U ovom smislu možemo 
očekivati pojavu populacije različitih vrsta u ovisno od doba godine. Najveći broj 
vrsta zabilježen je u maju, 25 vrsta, a najmanji očekivano u zimskim mjesecima, 
između 10 i 15 vrsta.

Tabela 2. Status prema Evropskom atlasu gnjezdarica, zimovalice, prolaznice i 
maksimalan broj jedinki po transektu 
Table 2. European breeding bird atlas status, wintering species, flyover species and 
maximum counted abundance per transect

Vrsta 
Species

Gnjezdarica 
Breeding

EBBA 
kod 

EBBA 
Code

Zimovalica 
Wintering

Prolaznica 
Flyover

Brojnost
(max. broj) 
Abundance 

(max. number)
Anas platyrhynchos + B3 +   8
Ardea cinerea     +   3
Buteo buteo  +? A1 +   3
Accipiter nisus  +? A1 +   2
Falco tinnunculus  +? A1  +?   1

Tabela 2. Nastavak sa prethodne stranice / Table 2. Continuation from previous page

Vrsta 
Species

Gnjezdarica 
Breeding

EBBA 
kod 

EBBA 
Code

Zimovalica 
Wintering

Prolaznica 
Flyover

Brojnost
(max. broj) 
Abundance 

(max. number)
Gallinago gallinago       + 1
Columba livia domest. + B4 +   >10
Columba palumbus + C13 +   11
Streptopelia decaocto  +? B4 +   1
Cuculus canorus  +? B4     1
Dendrocopos major + B3 +   2
Dendrocopos minor  +? A1 +   1
Hirundo rustica  +? A1     >10
Delichon urbicum  +? A1     6
Prunella modularis       + 1
Erithacus rubecula + B4 +   3
Phoenicurus 
phoenicurus + B3     2

Phoenicurus ochruros       + 1
Saxicola rubetra       + 5
Saxicola rubicola + B3     1
Turdus philomelos  +? A1 +   2
Turdus merula + C13 +   6
Sylvia atricapilla + B4     4
Sylvia communis + B4     2
Phylloscopus colybita  +? B4     3
Regulus regulus  +? B3 +   2
Muscicapa striata + B3     3
Parus major + C13 +   7
Cyanistes caeruleus + B4 +   5
Poecile palustris + C12 +   3
Aegithalos caudatus + B4 +   12
Sitta europea + B3 +   1
Lanius collurio + C12     4
Pica pica + C13 +   >80
Garrulus glandarius + B4 +   3
Corvus monedula  +? B3 +   12
Corvus cornix + C13 +   >60

Tabela 2. Nastavak sa prethodne stranice / Table 2. Continuation from previous page

Vrsta 
Species

Gnjezdarica 
Breeding

EBBA 
kod 

EBBA 
Code

Zimovalica 
Wintering

Prolaznica 
Flyover

Brojnost
(max. broj) 
Abundance 

(max. number)

Corvus corax + B9 +   2
Sturnus vulgaris  +? B6     2
Passer domesticus + B5 +   >20
Passer montanus     +   >30
Carduelis cannabina       + 5
Carduelis carduelis     +   15
Carduelis spinus     +   8
Chloris chloris     +   6
Serinus serinus + B9     1
Coccothraustes 
coccothraustes     +   3

Oenanthe oenanthe       + 1

DISKUSIJA I ZAKLJUČCI

Broj od 48 zabilježenih vrsta na relativno malom prostoru pokazatelj je zado-
voljavajućeg stanja ekosistema u sadašnjem trenutku. Prema planiranim aktiv-
nostima iz Odluke o provođenju izmjena i dopuna regulacionog plana za “Gradski 
park Betanija” (Grupa autora, 2020a, b) uočen je niz pritisaka na stanje ekosi-
stema koji bi mogli posredno djelovati i na ornitofaunu. Izgradnja predloženih 
objekata i mjera koje se planiraju poduzeti u bitnoj mjeri mijenja sadašnje sta-
nje. Već sada je došlo do smanjenja obuhvata parka izgradnjom I transferzale 
kao važanog putnog pravca za grad, planirana je izgradnja poslovnog objekta za 
prodaju građevinskog materijala, sjedišta medijske kompanije, polazne stanice 
i trase žičare prema Nahorevskim brdima, višespratne garaže, pristupnih pu-
teva i pješačke aleje, a u posljednje vrijeme se spominje izgradnja tramvajske 
okretaljke. Pored izgradnje objekata predlažu se i razne tehničke mjere: krče-
nje šikara i sadnja voćnjaka, sanitarno krčenje šuma, regulacija potoka Sušica 
i izgradnja obodnih kanala, mjere agromeliorizacije, sadnje sadnica i stvaranje 
travnatih parkovskih površina i dr. Rezultati ovog istraživanja mogu poslužiti kao 
polazna osnova za praćenje stanja ornitofaune u narednom periodu. Osobito kao 
indikatorske vrste stanja ekosistema mogu poslužiti dnevne grabljivice (škanjac, 
vjetruša i kobac), siva čaplja i divlja patka. Ukupan broj vrsta također treba biti 
jedan od indikatora promjena u budućnosti. 

SUMMARY

“Betanija” city park is the part of the green belt which was planned more than 
forty years ago to remedy air pollution and provide the space for outdoor activi-
ties. Some 50 000 citizens of Sarajevo central area benefit from the services of 
still preserved ecosystems. In recent years some parts have been neglected, but 
they still provide natural habitats for wide range of bird species. The reseach was 
done in the period from May 2020 to January 2022, by surveying two 60 minute 
transects per visit, and the additional casual records from this area were consid-
ered as well. A total of 48 bird species were registered, including 26 species for 
which the breeding activity in the surveyed area was confirmed of probable. Thir-
ty species were registered during wintering, and 6 were casuals, observed only 
once. The area of the “Betanija” city park is now under threats of urbanization, 
deliberately caused bush fires and ilegal waste dumps. It is important to set up 
the constant monitoring program, with focus on raptors Common buzzard (Buteo 
buteo), Common Kestrel (Falco tinnunculus) and Eurasian Sparrowhawk (Accipiter 
nisus) as indicator species. The presence of Grey Heron (Ardea cinerea) and Mal-
lard (Anas platyrhynchos) in this nontypical habitat for these species is also one of 
the indicators of the importance of this urban ecosystem for birds.


